
KENYATAAN MEDIA 
 

KESUMA LONJAKKAN PERUNTUKAN PHEKS 2025 KEPADA 

RM10 JUTA BAGI MEMPERKASA PERGERAKAN KESATUAN SEKERJA 
 

 
1.  Kerajaan memperuntukkan sebanyak RM10 juta bagi pelaksanaan Program 

Hal Ehwal Kesatuan Sekerja (PHEKS) tahun 2025, ketimbang RM2.6 juta pada 

2023 dan RM5.8 juta pada tahun 2024, menjadikannya peruntukan tertinggi 

dalam sejarah. PHEKS, yang dikendalikan oleh Jabatan Hal Ehwal Kesatuan 

Sekerja (JHEKS) di bawah Kementerian Sumber Manusia (KESUMA), merupakan 

inisiatif untuk menyokong kesatuan sekerja melalui program Latihan dan Program 

Pendidikan, Kajian Pergerakan Kesatuan Sekerja, Penulisan Ilmiah dan 

Pembelian Peralatan Teknologi Maklumat. Pada tahun ini juga, diperkenalkan 

satu kluster baharu iaitu Pendigitalan Rekod Pengurusan Kesatuan Sekerja. 

 
2. Objektif utama pelaksanaan PHEKS Tahun 2025 ini adalah untuk menyokong 

dan memperkasa pergerakan kesatuan sekerja melalui peningkatan latihan 

kemahiran serta pengadaptasian penggunaan teknologi. 

 
3. Keputusan ini merupakan kesinambungan iltizam KESUMA untuk sentiasa berdiri 

teguh bersama pekerja, memastikan suara mereka didengar dan hak mereka 

dipertahankan. Melalui lawatan kerja sepanjang tahun 2024, YB Menteri Sumber 

Manusia telah berkesempatan berjumpa dengan 16 kesatuan sekerja, mendengar 

sendiri cabaran yang dihadapi oleh mereka. Komitmen ini selaras dengan nilai 

‘Kesejahteraan’ dan ‘Ihsan’ di bawah teras Malaysia Madani, memastikan kebajikan 

kaum pekerja terus terpelihara. 

4. KESUMA juga menaikkan peruntukan kluster Latihan dan Program 

Pendidikan daripada RM20,000.00 kepada RM30,000.00, berikutan sambutan 

yang sangat menggalakkan pada tahun sebelumnya. Matlamat utama kluster ini 

adalah untuk meningkatkan pengetahuan berkaitan faedah berkesatuan dan 

melatih ahli kesatuan menjadi pemimpin masa depan, sejajar dengan hasrat untuk 

memperkasakan pekerja dan kesatuan sekerja. 

 
5. Pada tahun ini, YB Menteri Sumber Manusia bersama Ketua-Ketua Jabatan 

KESUMA akan terus turun padang, mendekati lebih banyak kesatuan sekerja, 

menyelami isu-isu akar umbi, dan mencari penyelesaian terbaik untuk 

meningkatkan kebajikan pekerja di seluruh negara. Di samping itu, JHEKS akan 

melaksanakan Program Outreach seperti Program Khidmat Masyarakat (CSR), 

Program Kesedaran Berkesatuan, dan Program Kolaborasi JHEKS bersama 

agensi kerajaan serta swasta. 

 
6. Bagi memastikan objektif pelaksanaan PHEKS ini dapat dicapai, JHEKS akan 

mempromosi program ini kepada semua kesatuan sekerja melalui taklimat 

bersemuka dan pengiklanan di laman sesawang rasmi jabatan, jheks.mohr.gov.my, 

bermula 28 Januari 2025. Semua kesatuan sekerja disaran merebut peluang 

menyertai inisiatif-inisiatif KESUMA untuk membina masa depan yang lebih 

mampan dan sejahtera, selaras dengan aspirasi Malaysia Madani. 

 
KEMENTERIAN SUMBER MANUSIA 

20 JANUARI 2025 

JABATAN 

Jabatan Tenaga Manusia (JTM) 

Mahkamah Perusahaan Malaysia (MPM) 

Jabatan Pembangunan Kemahiran (JPK) 

Jabatan Keselamatan dan Kesihatan 
Pekerjaan (JKKP) 

Jabatan Tenaga Kerja Semenanjung 
Malaysia (JTKSM) 

Jabatan Perhubungan Perusahaan 
Malaysia (JPPM) 

Jabatan Hal Ehwal Kesatuan Sekerja 
(JHEKS) 

Jabatan Tenaga Kerja Sabah 

Jabatan Tenaga Kerja Sarawak 

 

AGENSI 

Pertubuhan Keselamatan Sosial 

(PERKESO) 

Institut Keselamatan Dan Kesihatan 

Pekerjaan Negara (NIOSH) 

Human Resources Development 

Corporation (HRDC) 

Talent Corporation Malaysia Berhad 

(TALENTCORP) 

Perbadanan Tabung Pembangunan 

Kemahiran (PTPK) 

 

 
LAMPIRAN 

LATAR BELAKANG KESUMA 

 
Kementerian Sumber Manusia atau singkatannya KESUMA adalah kementerian yang 

bertanggungjawab kepada pembangunan kemahiran, pekerjaan, keselamatan dan 

kesihatan pekerjaan, kesatuan sekerja, perhubungan perusahaaan, maklumat dan 

analisis pasaran buruh dan keselamatan sosial. 

 
PERANAN & TANGGUNGJAWAB KESUMA 

 
Membangunkan dan melahirkan modal insan yang kompeten, produktif, responsif dan 

berdaya tahan dalam pasaran buruh negara ke arah meningkatkan produktiviti 

negara. Memastikan kelancaran operasi pasaran buruh negara. Meningkatkan 

kebolehpekerjaan dan penggajian tenaga kerja tempatan bagi memenuhi keperluan 

pasaran kerja negara. Memastikan perhubungan perusahaan yang harmoni dan 

kondusif. Mengutamakan aspek keselamatan dan kesihatan pekerjaan. Memastikan 

jaringan keselamatan sosial yang komprehensif, dinamik dan progresif. 

 

 
JABATAN DAN AGENSI DI BAWAH KESUMA 

 

 
 
 

 

https://www.jtm.gov.my/2015v3/
https://www.mp.gov.my/ms/
https://www.dsd.gov.my/
https://www.dosh.gov.my/index.php/
https://www.dosh.gov.my/index.php/
https://jtksm.mohr.gov.my/ms
https://jtksm.mohr.gov.my/ms
https://jpp.mohr.gov.my/
https://jpp.mohr.gov.my/
https://jheks.mohr.gov.my/
https://jtksbh.mohr.gov.my/index.php/en/
https://www.jtkswk.gov.my/
https://www.perkeso.gov.my/
https://www.perkeso.gov.my/
http://www.niosh.com.my/
http://www.niosh.com.my/
https://hrdcorp.gov.my/ms/home-bm
https://hrdcorp.gov.my/ms/home-bm
https://www.talentcorp.com.my/
https://www.talentcorp.com.my/
https://www.ptpk.gov.my/
https://www.ptpk.gov.my/

